JABATAN MUFTI NEGERI KEDAH
IRSYAD AL-FATWA

FATWA MENGENAI PERKHIDMATAN
PENGHANTARAN MAKANAN TIDAK HALAL ATAS TALIAN (ONLINE)

Jawatankuasa Fatwa Negeri Kedah telah meneliti persoalan yang dikemukakan

mengenai perkhidmatan Penghantaran Makanan Tidak Halal Atas Talian

(Online) dan bersetuju memberi pandangan seperti berikut:

1.

Hukum asal jual beli yang membawa kepada maksiat dan kemungkaran
adalah haram sekiranya diketahui dan “zhon” yang kuat bahawa tujuannya
vang lebih cenderung kepada perkara yang haram atau jelas haram.

. Dalam konteks negara Malaysia yang majoriti penduduk beragama Islam,

secara umumnya perkhidmatan penghantaran makanan atas talian (online)
adalah halal dan ia termasuk dalam kategori akad "8,>YL 481" (perwakilan
yang dibayar upah). Hukumnya adalah harus berdasarkan syarat-syarat
vang telah ditetapkan oleh Syarak.

. Bagi penghantaran makanan tidak halal menerusi perkhidmatan berkenaan,

sekiranya penghantar langsung tidak mengetahui status makanan itu sama
ada halal atau tidak maka hukum pendapatan yang diperoleh daripada
perkhidmatan tersebut juga adalah halal.

. Namun, sekiranya penghantar makanan sedia maklum akan status

makanan yang dihantar bahawa ia adalah haram, maka Jawatankuasa
menasihatkan supaya beliau mengelak daripada terlibat dengan
muamalah sedemikian. Hal ini kerana jual beli yang melibatkan perkara
vang haram adalah haram dan termasuk juga dalam urusan penghantaran
makanan berkenaan berdasarkan:




Firman Allah y:

Maksudnya: Dan janganlah kamu bertolong-tolongan dalam
melakukan dosa (maksiat) dan pencerobohan. Dan bertaqwalah
kepada Allah kerana sesungguhNya Allah amat berat azab
seksa-Nya (bagi sesiapa yang melanggar perintah-Nya).

Sabda Nabi #:
* 43 35 Bk 3= 13 411 O
Maksudnya: Sekiranya Allah mengharamkan sesuatu, maka
diharamkan juga hasil jual belinya.

. Jika pesanan bercampur antara makanan yang halal dengan yang haram,
maka terdapat tiga keadaan yang perlu diambil perhatian:

i) Jika diketahui kuantiti makanan / minuman yang halal melebihi yang
haram, maka pendapatan daripadanya adalah halal,

ii) Jika diketahui kuantiti makanan / minuman yang haram lebih banyak
maka adalah lebih baik dielakkan daripada memperoleh pendapatan
daripadanya; dan

iii) Sekiranya tidak dapat dibezakan di antara keduanya, maka
pendapatannya adalah tidak haram. Namun, hukum mengambil
pendapatan tersebut adalah  makruh. Bagaimanapun, atas dasar
bli>! (ihtiyath) maka adalah tidak digalakkan mengambilnya kerana
dibimbangi termasuk dalam perkara syubhah.

. Bagi mengelak “Food Rider” dikenakan tindakan penalti oleh pihak syarikat
perkhidmatan penghantaran makanan atas talian (online) disebabkan
pembatalan perkhidmatan penghantaran makanan yang tidak halal itu (jika
“Food Rider” berkeyakinan makanan yang dipesan itu termasuk unsur
syubhah) maka Jawatankuasa Fatwa
menasihatkan supaya mereka berhubung terus dengan pemesan makanan
haram tersebut agar membatalkan pesanannya. Hal ini berdasarkan firman

Maksudnya: Dan (ingatlah) seseorang yang berdosa tidak akan

memikul dosa perbuatan orang lain (bahkan akan memikul dosa

usahanya sahaja). Kemudian kepada Tuhan kamulah tempat kamu

kembali lalu Dia akan memberitahu tentang apa yang kamu telah

kerjakan. Sesungguhnya Dia Maha Mengetahui akan segala (isi
hati) yang terkandung di dalam dada.

7. Berdasarkan dalil di atas, seseorang Muslim tidak akan menanggung dosa
seseorang Muslim yang lain dan demikian juga sebaliknya. Justeru, dalam
konteks melibatkan tujuan atau perkara yang haram dan diluar
pengetahuan seseorang maka dosa si pelaku perbuatan haram itu adalah
ditanggung oleh dirinya sendiri dan tidak ditanggung oleh pihak yang lain
yang berurusan dengannya.

